
Ամփոփաթերթ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1. ՀՀ տարածքային կառավարման և ենթակառուցվածքների նախարարություն
	11.04.2025թ.

	
	 N ԴԽ//12107-2025

	1. «Որպես նվիրաբերություն գույք ընդունելու և Հայաստանի Հանրապետության աշխատանքի և սոցիալական հարցերի նախարարության ենթակայությամբ գործող պետական ոչ առևտրային կազմակերպություններին սեփականության իրավունքով տրանսպորտային միջոցներ ամրացնելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք թվով 7 տրանսպորտային միջոցները ոչ թե սեփականության իրավունքով փոխանցել ՀՀ աշխատանքի և սոցիալական հարցերի նախարարության ենթակայությամբ գործող պետական ոչ առևտրային կազմակերպություններին, այլ «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին մասի հիմքով անհատույց և անժամկետ կամ որոշակի ժամկետով ամրացնել վերջիններիս։
2. Միաժամանակ նշենք նաև, որ գործող օրենսդրությամբ «սեփականության իրավունքով ամրացնել» իրավական ձևակերպում առկա չէ։
	Ընդունվել է











Ընդունվել է

	2. ՀՀ ֆինանսների նախարարություն

	18.04.2025թ.

	
	N 01/34/8491-2025

	Ընդհանուր առմամբ դրական գնահատելով հաշմանդամություն ունեցող անձանց/երեխաների համար հարմարեցված միկրոավտոբուսները ՀՀ ԱՍՀՆ համակարգում գործող շուրջօրյա և ցերեկային խնամք իրականացնող հաստատություններին նվիրաբերելու նախաձեռնությանը՝ մեր կողմից առանձնացվել են մի շարք դիտարկումներ, որոնք պարզաբանման կարիք ունեն.
1. Ըստ Նախագծի հիմնավորման՝ միկրոավտոբուսները տրամադրում են սոցիալ-հոգեբանական և վերականգնողական ծառայություններ կյանքի դժվարին իրավիճակում հայտնված, հաշմանդամություն ունեցող անձանց, երեխաներին, մեծահասակներին և նրանց ընտանիքներին՝ ապահովելով նրանց կարիքներին համահունչ աջակցություն: Սոցիալական ծառայությունների տրամադրումը ենթադրում է մի շարք միջոցառումներ՝ ներառյալ սոցիալական աշխատողների կողմից պարբերական տունայցեր՝ արագ արձագանքելու իրավիճակային խնդիրներին: Բացի այդ, նոր հարմարեցված միկրոավտոբուսների տրամադրմամբ կիրականացվի երեխաների տեղափոխումը ուսումնական հաստատություններ, արտադպրոցական պարապմունքների, խմբակների, բուժհաստատություններ, ինչպես նաև մանկական խաղային և ժամանցի վայրեր, մշակութային միջոցառումների, էքսկուրսիաների և այլն: Նոր միկրոավտոբուսների շահագործմամբ նախատեսվում է նաև հոգեկան առողջության խնդիր ունեցող խնամարկյալների տեղափոխումը բուժհաստատություններ: 
Հաշվի առնելով վերոգրյալը՝ խնդրում ենք տեղեկացնել՝ միկրոավտոբուսների նվիրաբերության արդյունքում ՀՀ պետական բյուջեից հատկացվող ֆինանսական միջոցներից որքան գումար է ակնկալվում տնտեսել, ինչ ուղղություններով և որքանով է այն ազդելու 2026-2028թթ. ՄԺԾԾ նախագծի վրա:
2. 2024թ.-ի պետական բյուջեով հաստատված՝ 1206. «Սոցիալական պաշտպանության համակարգի բարեփոխումներ» ծրագրի 32002. «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառմամբ հատկացված միջոցների հաշվին ձեռք բերված 4 միկրոավտոբուսներից 2-ը հատկացվել են տարեցների շուրջօրյա խնամքի ծառայություններ մատուցող «Նորք» և ««Ձորակ» շուրջօրյա մասնագիտացված խնամքի կենտրոն» ՊՈԱԿ-ներին: Սույն Նախագծով նույնպես նախատեսվում է հարմարեցված միկրոավտոբուսներից 2-ը հատկացնել վերոնշյալ ՊՈԱԿ-ներին: Այս տեսանկյունից լրացուցիչ պարզաբանման կարիք ունի վերոհիշյալ կենտրոններին հավելյալ մեքենաներ ամրացնելու անհրաժեշտությունը: Առաջարկում ենք նաև քննարկել՝ նախկինում տրամադրված միկրոավտոբուսներն առավել կարիք ունեցող խնամքի կենտրոններին տրամադրելու նպատակահարմարության հարցը: 





3. Պարզաբանման կարիք ունի նաև Նախագծին կից հիմնավորմամբ (1-ին կետ) ներկայացված այն արտահայտությունը, համաձայն որի՝ իրավական ակտի ընդունումը պայմանավորված է բնակչությանն առավել որակյալ դատաբժշկական ծառայության ապահովման անհրաժեշտությամբ:
4. Միաժամանակ, տեխնիկական առումով, առաջարկում ենք Նախագծի 1-ին կետը տրոհել և նախատեսել երկու դրույթ՝ նշված գույքն առաջնահերթ նվիրաբերել Հայաստանի Հանրապետությանը, որից հետո հատկացնել համապատասխան կազմակերպություններին:
	






1. Միկրոավտոբուսների նվիրաբերությունը ադեցություն չի ունենալու 2026-2028թթ. ՄԺԾԾ նախագծի վրա, քանի որ մեքենաների ձեռք բերման համար հայտեր չեն ներկայացվել:














2. Մասամբ է ընդունվել
ՀՀ կառավարության 2024 թվականի օգոստոսի 15-ի N 1279-Ա որոշմամբ ««Նորք» շուրջօրյա խնամքի կենտրոն» և «Վարդենիսի շուրջօրյա մասնագիտացված խնամքի կենտրոն» ՊՈԱԿ-ներին ամրացված տրանսպորտային միջոցները հարմարեցված չեն հաշմանդամություն ունեցող անձանց համար: Սույնով պայմանավորված և նկատի ունենալով վերոնշյալ ՊՈԱԿ-ների կարիքները, նպատակահարմար է նշված միկրոավտոբուսները հանձնել վերջիններիս: Բացի այդ «Ձորակ» շուրջօրյա մասնագիտացված խնամքի կենտրոն» ՊՈԱԿ-ը փոխարինվել է «Վարդենիսի շուրջօրյա մասնագիտացված խնամքի կենտրոն» ՊՈԱԿ-ով:
3. Ընդունվել է
Վրիպակը շտկվել է


4. Ընդունվել է

	3. ՀՀ վարչապետի աշխատակազմի իրավաբանական վարչություն
	12.05.2025թ.

	
	 N 02/16.32/14815-2025

	1. Նախագծի 1-ին կետով նախատեսվում է որպես նվիրաբերություն ՀՀ-ին՝ ընդունել ՄԱԿ-ի զարգացման ծրագրի և ՄԱԿ-ի մանկական հիմնադրամի հայաստանյան գրասենյակների կողմից ձեռք բերված թվով 7 տրանսպորտային միջոցները, սակայն նախագծում բացահայտված չէ գույքը որպես նվիրաբերություն ընդունելու հանրօգուտ նպատակը:
	Ընդունվել է
Նախագծում և հիմանվորում կատարվել են համապատասխան լրացումներ

	4. ՀՀ վարչապետի աշխատակազմի ֆինանսատնտեսագիտական վարչություն
	12.05.2025թ.

	
	 N 02/16.32/14815-2025

	1. Նախագծի 1-ին կետով նախատեսվում է որպես նվիրաբերություն ՀՀ՝ ընդունել ՄԱԿ-ի զարգացման ծրագրի և ՄԱԿ-ի մանկական հիմնադրամի հայաստանյան գրասենյակների կողմից «Բարելավված ծառայություններ հավասար մասնակցության և ներառական զարգացման համար» ծրագրի շրջանակներում ձեռք բերված թվով 7 տրանսպորտային միջոցները՝ համաձայն հավելվածի, իսկ 2-րդ կետով՝ 1-ին կետում նշված տրանսպորտային միջոցները ամրացնել ՀՀ աշխատանքի և սոցիալական հարցերի նախարարությանը՝ նրա ենթակայությամբ գործող ՊՈԱԿ-ներին անժամկետ և անհատույց օգտագործման իրավունքով հանձնելու համար: Նախագիծը ավելորդ չծանրաբեռնելու և հստակեցնելու նպատակով առաջարկում ենք նախագծի 1-ին և 2-րդ կետերը միավորել:
1. Առաջարկում ենք առաջնորդվել Վարչապետի 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջով:



1. Նախագծի հիմնավորման մեջ անդրադարձ կատարել նշված տրանսպորտային միջոցների նշանակությանը՝ հաշվի առնելով ներկայումս ընթացող քննարկումները՝ կապված մարմիններին սպասարկող գործառնական և հատուկ նշանակության ավտոմեքենաների սահմանաքանակների հետ:

	Ընդունվել է
Նախագծի 1-ի և 2-րդ կետերը միավորվել են








Ընդունվել է մասամբ
[bookmark: _GoBack]Նախագծի հիմնավորման մեջ նշվել է, որ նախագիծը բխում է ռազմավարական փաստաթղթերի հետ 





Ընդունվել է
Հիմնավորման մեջ կատարվել է համապատասխան անդրադարձ՝ տրանսպորտային միջոցների նշանակությանը




